
 

  

PROPOSISYON 

43 
NILILIMITAHAN ANG KAKAYAHAN NG MGA BOTANTE NA TAASAN ANG 
MGA KITA PARA SA MGA SERBISYO NG LOKAL NA PAMAHALAAN. 
KONSTITUSYONAL NA AMYENDA NG LEHISLATURA. 

OPISYAL NA PAMAGAT AT BUOD N A  I N I H A N D A  N G  P A N G K A L A H A T A N G  A B U G A D O  

Matatagpuan ang teksto ng panukalang ito sa pahina 153 at sa website ng  
Kalihim ng Estado sa voterguide.sos.ca.gov. 

• Sa kasalukuyan, dapat makakuha ang 
mga lokal na pamahalaan ng pag-
apruba ng dalawang-katlo ng mga 
botante para magpatupad, magpalawig, 
o magpataas ng mga espesyal na buwis 
(mga buwis na nakalaan sa partikular 
na layunin) na inilalagay nila sa balota. 
Gayunpaman, ang kinakailangan 
na ito na dalawang-katlong boto ay 
kasalukuyang hindi nalalapat sa mga 
espesyal na buwis na inilalagay nila 
sa mga balota sa pamamagitan ng 
pagtitipon ng lagda ng botante. 

• Lilimitahan ng panukalang ito ang 
kakayahan ng mga botante na magpasa 
ng mga lokal na espesyal na buwis na 
ipinanukala ng botante sa pamamagitan 
ng pagtataas ng porsyento ng mga 

botong kailangan para aprubahan ang 
mga nasabing panukalang balota mula 
sa mayorya (higit sa 50%) hanggang sa 
dalawang-katlo. 

• Nalalapat sa mga panukalang balota na 
ipinanukala ng botante na naaprubahan 
pagkatapos ng Enero 1, 2027. 

BUOD NG TANTIYA NG LEHISLATIBONG 
MANUNURI SA NETONG EPEKTO SA 
PANANALAPI NG ESTADO AT LOKAL NA 
PAMAHALAAN: 
• Posibilidad na hindi masyadong tataas 

ang mga kita sa buwis ng lokal na 
pamahalaan sa hinaharap dahil sa mas 
mataas na hangganan sa boto para sa 
ilang partikular na buwis. 

MGA PINAL NA BOTO NG LEHISLATURA SA ACA 22 (PROPOSISYON 43) 
(KABANATA 132, MGA BATAS NG 2026) 

Senado: Mga Oo 35 Mga Hindi 1 
Asembleya: Mga Oo 68 Mga Hindi 2 

PROPOSISYONNILILIMITAHAN ANG KAKAYAHAN NG MGA BOTANTE NA TAASAN ANG MGA KITA 
PARA SA MGA SERBISYO NG LOKAL NA PAMAHALAAN. KONSTITUSYONAL NA 

AMYENDA NG LEHISLATURA. 43 
PAGSUSURI NG PAMBATASANG MANUNURI 

PINAGMULAN 
Mga Lokal na Pamahalaan sa California. 
Maraming lokal na pamahalaan ang 
California. Kabilang dito ang mga lungsod, 
county, espesyal na distrito, at mga 
distrito ng paaralan. 
Mga Kinakailangang Bilang ng Boto para 
sa mga Lokal na Buwis. Pinahihintulutan 
ng Konstitusyon ng Estado ang mga 
lokal na pamahalaan na taasan ang 
mga buwis kapag inaprubahan ito ng 
mga lokal na botante. Maaaring ilagay 
sa balota ang mga pagtaas ng buwis ng 
mga botante o ng isang lokal na lupon 
na namamahala (tulad ng konseho ng 
lungsod o lupon ng mga superbisor).  
Ang mga pagtaas sa ilang uri ng lokal na 
buwis ay nangangailangan ng dalawang-
katlo ng mga boto upang maaprubahan, 
habang ang ibang uri ng buwis ay 
nangangailangan ng boto ng nakararami 
(higit sa kalahati) upang maaprubahan.  
Ang ilang pagtaas ng lokal na buwis ay 
permanenteng inaaprubahan, habang ang 
iba ay inaaprubahan para sa limitadong 
panahon. Bago mag-expire ang mga buwis 
na iyon, maaaring tanungin ang mga 
botante kung palalawigin ang mga ito. 

MUNGKAHI 
Inaatasan ang Ilang Lokal na Buwis 
na Makakuha ng Dalawang-Katlong 
Pagpapatibay ng mga Botante. Sa ilalim 
ng kasalukuyang batas, ang mga lokal 
na buwis na ginagamit para sa isang 
partikular na layunin ay nangangailangan 

I P I N A G P A P A T U L O Y  

ng dalawang-katlo ng mga boto upang 
maaprubahan. Tinatawag ang mga ito 
na mga espesyal na buwis. Gayunman, 
pinahintulutan ng mga kamakailang 
desisyon ng hukuman na maaprubahan sa 
pamamagitan ng boto ng nakararami ang 
mga espesyal na buwis na iminungkahi 
ng mga botante. Sa ilalim ng Proposisyon 
43, simula Enero 1, 2027, ang anumang 
bago, itinaas, o pinalawig na mga lokal 
na espesyal na buwis na iminungkahi 
ng mga botante ay mangangailangan ng 
dalawang-katlo ng mga boto. 

MGA EPEKTO SA PANANALAPI 
Posibilidad ng Mas Mababang Kita sa 
Buwis ng mga Lokal na Pamahalaan sa 
Hinaharap. Pinahihirapan ng Proposisyon 
43 ang mga lokal na pamahalaan na 
magpasa ng ilang buwis. Bilang resulta, 
maaaring mas mababa ang kita sa buwis 
ng mga lokal na pamahalaan sa hinaharap 
kaysa sa magiging kita nito kung hindi 
dahil dito. Hindi alam ang aktuwal na 
epekto sa kita at nakadepende ito sa mga 
desisyong gagawin sa hinaharap ng mga 
lokal na pamahalaan at mga botante. 

Bisitahin ang sos.ca.gov/campaign-lobbying/cal-
access-resources/measure-contributions/2026-

ballot-measure-contribution-totals para sa 
listahan ng mga komite na pangunahing binuo para 

suportahan o kontrahin ang panukalang ito. 

Bisitahin ang fppc.ca.gov/transparency/ 
top-contributors.html para ma-access ang 

nangungunang 10 tagapag-ambag sa komite. 

